ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒՆԻՍԻ 20-Ի N 825-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ էկոնոմիկայի նախարարություն
	23.01.2026 թ.

	
	N 01/1793-2026

	Առաջարկություններ չկան։
	

	2.  ՀՀ կրթության, գիտության, մշակույթի և սպորտի նախարարություն
	03.02.2026 թ.

	
	N 01/18.2/3020-2026

	    Նախագծի 1-ին կետում լրացնել փոփոխվող իրավական ակտի վերնագիրը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջը:
	Ընդունվել է և նախագծի 1-ին կետը խմբագրվել է։

	3. ՀՀ արդարադատության նախարարություն 
	09.02.2026 թ.

	
	N /27.0.1/4793-2026

	Նախագծի 2-րդ կետից անհրաժեշտ է հանել «պաշտոնական» բառը՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի կարգավորումները։
	Ընդունվել է և նախագծի 2-րդ կետը խմբագրվել է։

	4.  ՀՀ ֆինանսների նախարարություն
	20.02.2026 թ.

	
	N 01/34/2365-2026

	Նախագծով առաջարկվում է ՀՀ կառավարության 20.06.2025թ. «Անապահովության գնահատման համակարգով անապահով ճանաչված ընտանիքների աշխատունակ անձանց վարձատրվող հասարակական աշխատանքի դիմաց աջակցության տրամադրման ծրագիրը հաստատելու մասին» N 825-Լ որոշման (այսուհետ՝ Որոշում) մեջ կատարել մի շարք փոփոխություններ:
Որոշման շրջանակներում 2025թ. ընթացքում աջակցության տրամադրման նպատակով ՀՀ պետական բյուջեից հատկացվել է շուրջ 128.6 մլն դրամ, իսկ 2026թ. պետական բյուջեով՝ 265.5 մլն դրամ գումար, սակայն նախաձեռնության նկատմամբ պահանջարկի բացակայությամբ պայմանավորված՝ հատկացված միջոցները չեն ծախսվել: Ուստի շահառուների շրջանում ներգրավվածության և հետաքրքրվածության բարձրացման նպատակով Նախագծով առաջարկվում է վերջիններիս տրվող վարձատրության չափն ավելացնել՝ 3,500.0 դրամի փոխարեն սահմանելով 7,000.0 դրամ, որն ամսական կտրվածքով կազմում է 147,000.0 դրամ: Առաջարկվում է նաև սահմանել, որ այսուհետ աշխատանքները կարող են կազմակերպվել անհատ ձեռնարկատիրոջ կամ իրավաբանական անձի կարգավիճակ ունեցող ցանկացած կազմակերպության կողմից՝ այն դեպքում, երբ գործող Որոշմամբ հասարակական աշխատանքների կազմակերպումը պետք է իրականացվի առնվազն երեք տարի գործող և տարեկան միջինն առնվազն 10 աշխատող ունեցող կազմակերպության կողմից:
Հարկ է նշել, որ Որոշման 4-րդ կետի 2) ենթակետով հանձնարարվել է ՀՀ ԱՍՀՆ-ին՝ մինչև 01.06.2026թ.-ը կատարել ծրագրի իրականացման միջանկյալ գնահատում՝ ծրագրի հետագա իրականացման նպատակահարմարության որոշման նպատակով, որի վերաբերյալ տեղեկատվությունը բացակայում է Նախագծի հիմնավորմամբ:
Հետևաբար, եթե կատարվել է ծրագրի իրականացման միջանկյալ գնահատում, ապա խնդրում ենք բացահայտել արձանագրված խնդիրներն ու դրանց պատճառները, ներկայացնել այն արձանագրումներն ու հետևությունները, որոնց հիման վրա ծրագրով հետաքրքրվածությունը բարձրացնելու նպատակով Նախագծով առաջարկվում է կատարել վերը նշված փոփոխությունները:
Հայտնում ենք նաև, որ 2026թ. պետական բյուջեի 265.5 մլն դրամ հատկացումը նախատեսված է թվով 602 շահառուի հաշվարկով, իսկ Նախագծով առաջարկվող օժանդակության գումարի ավելացման դեպքում շահառուների քանակը նախատեսվում է  150 հոգի:
Վերոգրյալի կապակցությամբ խնդրում ենք ներկայացնել նաև պարզաբանումներ հետևյալի մասին.
· ինչպիսի նախադրյալներ են հիմք հանդիսացել 2026թ.-ին ծրագրի շրջանակներում 602 շահառուի աջակցություն նախատեսելու համար,
· ինչպիսի նախադրյալներ են հիմք հանդիսացել նախագծով շահառուի թվաքանակը 602-ի փոխարեն 150 սահմանելու համար, որն է այն համոզմունքը, որ Նախագծով առաջարկվող գործիքի կիրառմամբ կապահովի ծրագրի նկատմամբ շահառուների հետաքրքրվածություն և արդյոք նշված քանակի շահառուների ներգրավումը կդիտարկվի որպես ծրագրի հաջողված արդյունք,
·  առավելագույնը 12 ամիս աջակցություն տրամադրելուց հետո շարունակվելու է արդյոք ծրագրի մոնիտորինգը և ինչ վերջնարդյունքներ է ակնկալվում աշխատունակ անձանց վարձատրվող հասարակական աշխատանքի դիմաց ծրագրի ավարտից հետո, 
· արդյոք Նախագծով առաջարկվող փոփոխություններն են այն ամբողջ գործիքակազմը, որով կարելի է ծրագրի նկատմամբ հետաքրքրվածությունը բարձրացնել և արդյոք չկա այն մտավախությունը, որ աջակցության չափի ավելացումը գործատուի տեսանկյունից կարող է դիտարկվել զուտ շահագրգռվածություն՝ բյուջետային միջոցների հաշվին սեփական ընկերության կարճաժամկետ կարիքները հոգալու համար՝ առանց շահառուներին հետագա աշխատանքով ապահովելու հեռանկարի:
Վերը նշված հարցադրումների և ներկայացված մտահոգությունների վերաբերյալ համապարփակ լուծումների բացակայության դեպքում առաջարկում ենք զերծ մնալ ներկայումս տեղային լուծումներ պարունակող նախաձեռնություններից՝ ձեռնարկելով համապատասխան քայլեր՝ իրականացնելու ծրագրի գնահատում և ցուցաբերելու առավել թիրախային և համընդգրկուն մոտեցում զբաղվածության խթանման տեսանկյունից՝ միաժամանակ ապահովելով նաև հանրային ֆինանսների կառավարման հաշվետվողականության և թիրախային օգտագործման նպատակադրումները:
Համաձայն Որոշման՝ գործատուն շահառուի հետ կնքում է նորմալ աշխատաժամանակի ռեժիմով (մեկ դրույքով) աշխատանքային պայմանագիր, մինչդեռ Նախագծով առաջարկվում է փոփոխել տվյալ դրույթը՝ նախատեսելով աշխատանքային կամ քաղաքացիաիրավական պայմանագրի կնքում գործատուի և շահառուի միջև, ինչը նշանակում է, որ կարող է շահառուի համար սահմանվել շաբաթական 40 ժամ նորմալ աշխատաժամանակից պակաս աշխատանքային օրվա տևողություն՝ աշխատանքի դիմաց վճարի կրկնակի ավելացման պայմաններում:
Այդ կապակցությամբ առաջարկում ենք շահառուին տրվող վճարի չափը սահմանել՝ ելնելով վերջինիս կողմից հասարակական աշխատանքներում մեկ օրվա կտրվածքով ներգրավվածության ժամաքանակից՝ որպես առավելագույն վճար դիտարկելով մեկ լրիվ աշխատանքային օրվա համար սահմանված վճարը:
Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել մեր կողմից կատարված առաջարկների և դիտարկումների վերաբերյալ հավելյալ պարզաբանումների ներկայացման դեպքում:
	




















Ընդունվել է ի գիտություն։
Միջանկյալ գնահատման իրականացումը նախատեսված է մինչև 01.06.2026 թ.-ը, ինչով պայմանավորված էլ հիմնավորումը չի պարունակում համապատասխան տեղեկատվություն։


Ընդունվել է ի գիտություն։ Շահառուների թիվը 602-ի փոխարեն 150 նախատեսելը պայմանավորված է ծրագրի նկատմամբ կանխատեսվող պահանջարկով։ Ծրագրի ավարտից հետո նախատեսվում է իրականացնել արդյունավետության գնահատում։ Առաջարկված փոփոխությունների համար հիմք են հանդիսացել իրավակիրառ պրակտիկայում ի հայտ եկած խնդիրները։ Նշված խնդիրների լուծումը կնպաստի ծրագրի իրականացման հնարավորությունների մեծացմանը և նպաստառու ընտանիքների աշխատունակ անձանց ժամանակավոր զբաղվածության ապահովմանը։














Ընդունվել է և նախագիծը լրամշակվել է։





	5.  ՀՀ վարչապետի աշխատակազմի սոցիալական հարցերի վարչություն
	05.03.2026 թ.

	
	N 02/11.36/6931-2026

	1. Նախագծի 1-ին կետի 1-ին ենթակետով առաջարկվում է ՀՀ կառավարության 2025 թվականի հունիսի 20-ի 825-Լ որոշման հավելվածի 4-րդ կետում «3-12 ամիս» բառերը փոխարինել «մինչև 12 ամիս» բառերով, մինչդեռ լրացուցիչ հիմնավորման կարիք ունի առաջարկվող փոփոխությունը նախատեսելու անհրաժեշտությունը:
	1. Ընդունվել է ի գիտություն։ Փոփոխության նպատակն այն է, որ հնարավորություն տրվի իրականացնելու մինչև 3 ամիս տևողությամբ ծրագրեր։ Այսինքն, այս փոփոխությամբ հնարավոր կլինի առավել մեծ թվով շահառուներ ներգրավել ծրագրում։

	2. Նախագծի 1-ին կետի 3-րդ ենթակետով առաջարկվում է ՀՀ կառավարության 2025 թվականի հունիսի 20-ի 825-Լ որոշման հավելվածի 12-րդ կետում «նորմալ աշխատաժամանակի ռեժիմով (մեկ դրույքով) աշխատանքային պայմանագիր, որի էլեկտրոնային պատկերատպված (սքանավորված) տարբերակը՝ այն» բառերը փոխարինել «աշխատանքային կամ քաղաքացիաիրավական պայմանագիր, որը» բառերով, հետևյալ կերպ՝ 
«12. Պայմանագիրը կնքելուց հետո երկու աշխատանքային օրվա ընթացքում գործատուն ցուցակում ընդգրկված անձանցից ընտրում է սույն ծրագրի 8-րդ կետի 3-րդ ենթակետով նախատեսված թվով անձանց և նրանց հետ կնքում աշխատանքային կամ քաղաքացիաիրավական պայմանագիր, որը կնքելուց հետո երկու աշխատանքային օրվա ընթացքում, առցանց ներկայացնում է տարածքային կենտրոն: Տարածքային կենտրոնի մասնագետն աշխատանքային պայմանագրի վերաբերյալ տեղեկատվությունը (աշխատանքային պայմանագրի համարը և կնքման ամսաթիվը) ստանալուն պես մուտքագրում է հարթակ։»: Սակայն նախագծի փաստացի կարգավորումներով հարթակ մուտքագրվում է միայն աշխատանքային պայմանագրի վերաբերյալ տեղեկատվությունը:
	2. Ընդունվել է ի գիտություն։ Նախագծի 1-ին կետի 3-րդ ենթակետը հանվել է։

	3. Նախագծով առաջարկվող կարգավորումների համաձայն անապահովության գնահատման համակարգով անապահով ճանաչված ընտանիքների աշխատունակ անձանց վարձատրվող հասարակական աշխատանքի դիմաց աջակցության տրամադրման ծրագիրն իրականացվում է աշխատանքային կամ քաղաքացիաիրավական պայմանագրով (նախագծի 1-ին կետի 3-րդ ենթակետ), միևնույն ժամանակ, ՀՀ կառավարության 2025 թվականի հունիսի 20-ի 825-Լ որոշման հավելվածի 18-րդ կետով նախատեսված են ծրագրի դադարեցման հիմքերը, մասնավորապես՝
«18. Ծրագիրը դադարեցվում է և այդ մասին տարածքային կենտրոնի մասնագետի կողմից տեղեկատվությունը նշվում է հարթակում՝
1) սույն ծրագրի 8-րդ կետի 2-րդ ենթակետով սահմանված ժամկետում աշխատանքները չսկսվելու դեպքում.
2) սույն ծրագրի 15-րդ կետով նախատեսված ստուգման արդյունքում, երբ պարզվում է, որ գործատուի կողմից նախորդ ամսվա ընթացքում չի վճարվել աշխատանքային պայմանագրով սահմանված չափով աշխատավարձը, եկամտային հարկը, դրոշմանիշային վճարը և օրենքով սահմանված դեպքերում` սոցիալական վճարը.
3) եթե ծրագրի մոնիթորինգի արդյունքում պարզվում է, որ նախորդ ամսվա համար նախատեսված աշխատանքները չեն իրականացվել.
4) եթե լուծվել է ծրագրում ընդգրկված անձի հետ կնքված աշխատանքային պայմանագիրը։»:
Քննարկման կարիք ունի նաև 18-րդ կետում քաղաքացիաիրավական պայմանագրի լուծված լինելը՝ որպես ծրագրի դադարեցման հիմք նախատեսելու անհրաժեշտության հարցը:
	 3. Ընդունվել է ի գիտություն։ Նախագծի 1-ին կետի 5-րդ ենթակետը հանվել է։

	4. Նախագծին կից հիմնավորման 1-ի կետով սահմանված է, որ որոշման գործող իրավակարգավորումների պայմաններում 2025 թվականի արդյունքները վկայում են, որ ծրագիրը չի ապահովել շահառուների ներգրավվածություն և վերջիններիս կողմից ծրագրի նկատմամբ հետաքրքրվածություն: Պարզ չէ՝ արդյոք առկա են վերլուծություններ, ըստ որոնց՝ նախատեսվող իրավակարգավորումները կարող են ապահովել վերոնշյալ հետաքրքրվածությունը և ըստ այդմ՝ դիմելիության աճը ծրագրին:
	4. Ընդունվել է ի գիտություն։
Միջանկյալ գնահատման իրականացումը նախատեսված է մինչև 01.06.2026 թ.-ը, ինչով պայմանավորված էլ հիմնավորումը չի պարունակում համապատասխան տեղեկատվություն։
Ծրագրի ավարտից հետո նախատեսվում է իրականացնել արդյունավետության գնահատում։ Առաջարկված փոփոխությունների համար հիմք են հանդիսացել իրավակիրառ պրակտիկայում ի հայտ եկած խնդիրները։ Նշված խնդիրների լուծումը կնպաստի ծրագրի իրականացման հնարավորությունների մեծացմանը և նպաստառու ընտանիքների աշխատունակ անձանց ժամանակավոր զբաղվածության ապահովմանը։

	5. Նախագծի 1-ին կետի 4-րդ ենթակետի գ. պարբերությամբ առաջարկվում է  «վճարը» բառից հետո լրացնել «ընդ որում՝ նշված գումարը տրամադրվում է աշխատած ժամերին համապատասխան» բառերով: Առաջարկվող կարգավորման մեջ առկա է խմբագրական վրիպակ, մասնավորապես՝ պարզ չէ, թե որտեղ պետք է կատարվի առաջարկվող լրացումը (նախադասության մեջ «վճարը» բառը կրկնվում է երկու անգամ):
	5. Ընդունվել է և նախագծի 1-ին կետի 4-րդ (ներկայիս 3-րդ) ենթակետի գ. պարբերությունը խմբագրվել է։

	Նախագիծը տեղադրվել է www.e-draft.am կայքում` հանրային քննարկման նպատակով
	

	Հանրային քննարկման դնելու արդյունքում ստացվել է 1 առաջարկ, որի արդյունքներն ամփոփվել և ներկայացվել է ամփոփաթերթում:

